

4

Jemaat-jemaat Allah Al Maséhi
Sabat 8/8/26/120

Teman-teman Sekalian,

Jemaat Tuhan didasarkan pada kebenaran dan kebenaran itu akan memerdekakan kita kata Kristus (Yohanes 8:32). Banyak yang diperkatakan Kristus tentang kebenaran serta Roh Kebenaran dan khususnya di dalam Injil Yohanes. Kita menyembah Bapa dalam Roh dan dalam Kebenaran (Yohanes 4:23-24). Hukum Taurat tiba melalui Musa namun Rahmat dan Kebenaran tiba melalui Yesus Kristus (Yohanes 1:17).

Yohanes bab 1 membincangkan konsep Kristus selaku peralatan pencipta segala zaman yang telah datang ke dalam dunia ini untuk umatnya dan umatnya tidak mengenali dia.

Ini meletakkan Kristus sebagai Yahovah Ulangan 32:8 yang telah menerima Israel sebagai pusakanya dari Yang Maha Tinggi yang telah membahagikan bangsa-bangsa menurut bilangan Anak-anak Tuhan (lihat RSV dan DSS, bukannya KJV) dan Yahovah telah menerima Israel sebagai bahagiannya atau pusakanya. Dia telah memberikan Hukum itu kepada Musa namun telah datang dalam bentuk manusia untuk membawa rahmat dan kebenaran kepada kita agar kita mampu memelihara hukum itu dalam roh dan dalam kebenaran sambil menyembah Tuhan dalam namaNya. Semua yang menerimanya diberikan kuasa untuk menjadi anak-anak Tuhan (Yohanes 1:12). Yohanes 1:13 mengatakan, dalam rujukan-rujukan purba para penulis jemaat awal seperti Irenaeus (178), Tertullian (208) dan Augustine (395) antara lainnya sebelum sebarang manuskrip purba dibacakan, yang diperanakkan (dilahirkan) dan merujuk kepada Kristus. Kristus telahpun wujud sebelum penjelmaannya sebagai manusia dan ayat 13 mengatakan “yang diperanakkan bukan dari darah atau dari daging, bukan pula secara jasmani oleh keinginan seorang laki-laki, melainkan dari Allah.” Codex Latin Veronensis yang mendahului karya Jerome iaitu Vulgate menyatakan Qui…natus est. Tertullian (De Carne Christ sekitar tahun 19) mengatakan tidak mungkin umat percaya dimaksudkan di sini dan mengatakan bahawa pembacaan sebegitu berasal dari golongan Gnostik Valentinian dari Abad Kedua dan Ketiga. Ini merupakan sentimen Quran, yang mengatakan bahawa Kristus tidak diperanakkan Tuhan dalam ertikata fizikal tetapi sebaliknya Tuhan hanya berkata: Jadilah! dan dia sudahpun ada di dalam tubuh Mariam dan adalah seorang anak manusia. Melalui proses ini, firman itu menjadi manusia dan tinggal di antara kita. Mazmur 25:16 mengatakan bahawa dia sebatang kara dan tertindas. Septuagint menggunakan istilah monogenes untuk menafsirkan teks Ibrani Mazmur 25:16, mengatakan bahawa dia adalah [anak] Tuhan yang tunggal dan tertindas. Septuagint (LXX) menggunakan istilah monogenes untuk menafsirkan istilah Ibrani yachid, yang telah dituliskan sebagai kosong di dalam KJV. Oleh itu, monogenes di sini merupakan monogenes theos atau satu-satunya tuhan (atau tuhan tunggal) yang diperanakkan yang disebutkan dalam Yohanes 1:18. Oleh itu, Rahmat dan Kebenaran datang melalui makhluk ini, tuhan tunggal yang diperanakkan, yang, dari pangkuan Bapa, berbicara.

Ianya cukup menakjubkan untuk memerhatikan umat Unitarian radikal yang menyamar di kalangan Jemaat-jemaat Tuhan yang menyangkal pra-kewujudan Yesus Kristus dan yang cuba memasukkan doktrin quasi-Trinitarian di antara kita dengan alasan kononnya untuk mendedahkan kepalsuannya. Mereka menyamarkan diri sebagai tubuh Kristus sambil menaburkan kepalsuan Gnostik di kalangan kita. Tiada bezanya antara seorang Trinitarian yang mengatakan Kristus adalah sebahagian dari Tuhan yang digambarkan sebagai komposit Bapa, Anak dan Roh Kudus, dengan doktrin yang mengatakan dia hanyalah satu idea dalam akal fikiran Allah sehingga dia memasuki rahim Mariam. Ia mempersendakan teks-teks terbabit dan khususnya konsep penting yang diberikan di sini dalam Yohanes. Dengan cara yang sama, konsep bahawa Kristus dan Allah adalah dua Tuhan berlainan yang telah wujud untuk selamanya dan salah seorang telah membuat keputusan untuk menjadi anak kepada yang satu lagi. Begitu mencaci Tuhan sekali! Ini menjadikan Kristus seperti seorang lagi Allah benar, Alkitab jelas mengatakan hanya ada seorang Allah Benar yang telah mengutus Yesus Kristus dan pengetahuan ini merupakan syarat hidup kekal (Yohanes 17:3). Makhluk sama ini yang telah menjadi Kristus atau Mesias adalah dia yang telah memberikan hukum taurat itu kepada Musa dan kemudiannya datang untuk membolehkan kita menjadi anak-anak Tuhan melalui Rahmat dan Kebenaran.

Pilatus ada menanyakan pertanyaan ini kepada Kristus: Apakah itu kebenaran? Dia menemui jawapannya dan telah menjadi mualaf. Namun kita diminta untuk memahami serta mengikut kebenaran. Ianya kebenaran yang memerdekakan kita dan kita diwajibkan bukan saja untuk mengikutinya tetapi juga mengajar kebenaran. Musuh kita itu adalah bapa segala dusta yang memesongkan Alkitab dan telah mengakibatkan kekacauan di kalangan Jemaat-jemaat Tuhan pada abad kedua puluh.

Hinggakan golongan penatalayanan Jemaat Tuhan sekalipun cuba menghalang pengajian kebenaran secara terbuka dalam banyak cabang pada zaman akhir ini. Mereka sendirinya tidak memasuki kerajaan syurga dan cuba menghalang mereka yang layak daripada masuk melalui ajaran sesat mereka.

Ingatlah bahawa tubuh Kristus bukanlah barang permainan, juga bukan untuk diperlakukan seperti harta yang senang-senang dilepaskan oleh individu-individu melalui doktrin korup. Saya telah melihat individu-individu dari beberapa Jemaat-jemaat Tuhan yang ingin kebenaran itu diselidiki dan perubahan-perubahan dilaksanakan. Konflik biasanya terjadi apabila anggota-anggota yang tidak digaji, ingin membincangkan aspek-aspek tertentu keimanan dan para pendeta yang digaji menganggapnya sebagai suatu ancaman kepada kehidupan selesa mereka. Kebenaran tidak dipedulikan. Mereka yang bertanggungjawab menangani isu-isu yang timbul diberitahu bahawa kecualilah ia menyetujui ajaran contohnya oleh Herbert Armstrong (biasanya bermaksud apa yang telah  didapati mereka dari ajaran-ajaran kemudiannya) maka mereka tidak berminat untuk menelitinya, dan kemudiannya apabila para diakon serta penatua tempatan sistem tersebut tidak bersetuju mereka dituduh mengikut ajaran manusia. Betapa hipokritnya. Betapa tidak jujur dan memilih bulu.

Banyak dari sikap ini berpunca dari pencucian otak Jemaat-jemaat Tuhan di bawah sistem lewat abad kedua puluh. Mereka telah mengambil teknik-teknik golongan Nazi dan Komunis yang telah dibentuk dan mengembangkannya di dalam Jemaat Tuhan untuk mengawal umat pilihan. Ini bukan satu fantasi. Kami telah memerhatikannya dilakukan dengan begitu berkesan sekali. Kini ia meletakkan sistem-sistem demokratik Amerika Syarikat dan Komanwel British dalam bahaya.

Sistem-sistem sama dan yang lebih teruk lagi digunakan dalam pergerakan Pentakosta AS dan emosionalisme rasa ceria tersebar ke serata tempat di kalangan rakyat yang jahil dan mementingkan perasaan yang hampir tidak mampu membaca ayat-ayat mudah sekalipun. Kejahilan mereka dilanjutkan ke dalam Afrika berlandaskan tarikan kepada perasaan dan sistem-sistem bidaah yang cenderung kepada muzik.

Pendidikan dan kebenaran sedang diabaikan. Kini rakyat sedang “dibodohkan” dalam semua bangsa. Apa yang menjadi sistem pendidikan asas serta standard di kalangan anak-anak pada awal abad kedua puluh kini hampir tidak tercapai di kalangan para pelajar dewasa universiti. Hakikatnya adalah bahawa orang muda kita pada semua peringkat tidak mampu mengeja dan membaca seperti sepatutnya. Ringkasnya, mereka tidak mampu menilai hujah-hujah berdasarkan kebenaran dan kesahihan kerana mereka tidak dapat menerangkan konsep-konsepnya.

Kependetaan banyak Jemaat-jemaat Tuhan berkelakuan seperti pemangsa-pemangsa dari sistem Trinitarian dan menghalang pendidikan umat pilihan di dalam kebenaran.

Sebagai latihan ringkas, pergilah ke internet dan layarilah ke laman web US MSN News. Kemudian pergilah ke laman lain seperti laman web Nine MSN dan perhatikan bezanya. Laman Australia itu perlu mempunyai tahap berita lebih tinggi hanya kerana penduduk Australia lambat di dalam proses pembodohan itu. Berita AS (US) mengisahkan siapa yang gemuk, kereta apa untuk dibeli, pertunjukan apa untuk ditontoni, dan selebriti mana yang sedang meniduri sesama sendiri di luar perkahwinan. Berita lain seharusnya mempunyai lebih banyak kandungan berita dunia di dalamnya. Ini bukan kerana mereka mengingininya begitu tetapi kerana rakyat mereka belum lagi sanggup menerimanya seperti mana dilakukan rakyat Amerika tanpa bantahan.

Kita sebagai satu umat menghadapi ancaman dijadikan seperti robot-robot yang tidak berotak yang tidak mampu membuat keputusan berpengetahuan. Hal ini bukannya berasingan. Ianya berlaku di mana-mana. Keinginan untuk mengawal adalah endemik dan kini kita melihat ianya lebih teruk dalam negeri-negeri seperti India dan Afrika yang mempergunakan rakyat mereka sewenangnya disebabkan pandangan serta prejudis agama mereka.

Jika kamu pergi ke gereja dan tidak mempunyai pembelajaran Alkitab secara terbuka di mana kamu boleh menanyakan soalan-soalan tentang firman Tuhan, maka kamu sedang dihalang dari bertumbuh dalam firman Tuhan serta kebenaran. Saya telah memerhatikan pengajaran di mana para pesertanya dipaksa menulis apa yang ingin mereka ketahui dan hanya soalan-soalan tertentu saja yang dikemukakan sementara soalan-soalan rumit ditinggalkan. Ini adalah kerana mereka tidak boleh membincangkan masalah-masalahnya secara terbuka kerana mereka dibayar untuk mengawal jemaat-jemaat dan untuk tidak membuka topik-topik yang dapat dikawal mereka atau yang mungkin membawa perubahan. Teknik ini hadir di dalam sistem Armstrong dalam kebanyakan cabangnya. Dalam beberapa, mereka sekadar berdusta dan memberi salah tanggap Alkitab. Saya telah melihat pemotongan dan penampalan ayat Alkitab serta penyingkiran baris untuk membuatkan Alkitab menyatakan yang sebaliknya dari apa yang sebenarnya dikatakan, dan orang-orang masih lagi mengikut guru-guru palsu yang penuh bohong ini.

Di dalam Jemaat-jemaat Trinitarian, mereka menggantikan sebarang pelajaran dengan upacara dan memilih untuk dikhutbahkan topik-topik Perjanjian Baru tertentu sahaja yang telah diputarbelitkan demi membolehkan kawalan. Mereka terang-terang tidak menurut Alkitab mengikut maksud literalnya dan mengabaikan Perjanjian Lama sama sekali. Mereka pernah merampas Alkitab-alkitab agar orang ramai tidak dapat mempelajarinya. Apabila mereka tidak lagi dapat melakukan begitu, mereka telah memesongkan kata-kata teks-teks penting.

Tidak lama, jemaat-jemaat ini akan lebih teruk lagi dari waktu paling teruk Sodom dan Gomorra. Umat kita sedang keras berlari ke arah kebinasaan secara besar-besaran dan umat kita kini tidak lagi berminat di dalam firman Tuhan. Mereka menolaknya kerana Jemaat-jemaat Kristian telah menjadikannya bahan jenaka.

Keimanan Islam juga telah menjadi bahan lawak sekarang ini oleh kerana penafsiran Quran yang salah melalui Hadis serta hasutan yang disengajakan untuk membenci serta membunuh di serata tempat.

Aktiviti-aktiviti ini sengaja dibuat agar dunia akan berpaling kepada materialisme dan menolak sama sekali sebarang falsafah keagamaan dan terlebih lagi menolak kebenaran firman Tuhan. 

Dunia ini sedang dimanipulasi demi kawalan dan kejahilan serta kesejahteraan dan kebebasan yang menurun. Mereka dituntun oleh alam roh dengan mempergunakan orang-orang yang diberikan kuasa untuk mencapai matlamat mereka. Kebebasan kita sedang dirosakkan oleh orang-orang kita sendiri. Mereka yang merosakkannya adalah mereka yang telah kita lantik kepada posisi kuasa.

Bangkitlah dan peluklah kebenaran firman Tuhan dan peganglah erat kepada apa yang benar dan apa yang baik.

Apabila kamu diamanahkan dengan suatu posisi atas jemaat atau diberikan keistimewaan bekerja dengan umat Tuhan, janganlah kamu khianati kepercayaan itu atau menganggap ringan tanggungjawab itu. Jangan musnahkan saudara-saudaramu dengan ajaran palsu atau eksploitasi atau mendukakan mereka. Kasihilah mereka dan layanilah mereka seperti mana engkau harap dilayani. Sungguhpun kamu hidup dalam suatu masyarakat yang telah dikorupsikan dan dijadikan kejam dan ganas oleh suatu sistem kasta, jangan kamu anggap yang Tuhan benarkan kamu melayani saudaramu seperti itu. Jika kamu berbuat begitu kamu tidak akan kekal hidup. Kalau kamu telah berbuat begitu, bertaubatlah.

Jika Tuhan sedang memanggil kamu ke dalam Jemaat Tuhan pada zaman akhir ini, ianya adalah ke dalam kebenaran dan kepada sistemNya. Sistem ini sedang dipulihkan dalam zaman akhir ini bagi bersedia untuk perbicaraan Saksi-saksi itu serta penubuhan sistem Milenium itu di bawah Mesias.

Kamu mesti pandai membezakan apa yang palsu dan membuang cara-cara palsu yang telah merosakkan jemaat pada bahagian akhir abad Kedua puluh. Ikutilah kebenaran dan kebenaran itu akan memerdekakan kamu.

Perlahan-lahan kita akan bersambungan dari kota ke kota dan kawasan ke kawasan dan selang masa berlalu kita akan menjadi satu bala tentera kuat di bawah Yesus Kristus yang memelihara Hukum-hukum Tuhan sebagai Jemaat atau Ecclesia Tuhan. Kita akan menjadi Islam milik Tuhan yang bebas dari Hadis, dan tubuh Israel yang bebas dari tradisi-tradisi Talmud, dan tubuh Kristus yang bebas dari Sidang-sidang Trinitarian itu.

Tiada seorangpun yang mampu datang kepada Tuhan melainkan melalui Mesias ke dalam tubuh Israel, iaitu tubuh Kristus.

Kita harus saling mengasihi sesama sendiri dan menyembah Tuhan dalam Roh dan dalam Kebenaran. Kristus telah memberi kita kebenaran dan rahmat untuk belajar serta memperbetulkan diri kita sendiri. Jauhi kami dari dosa, iaitu pelanggaran hukum itu (1Yohanes 3:4). Kasihilah kebenaran (lihat karya Kebenaran [168]). Hanya dengan memelihara kebenaran itu melalui firman Tuhan dan dalam semua hal kita akan benar-benar merdeka dan menjadi sebahagian dari tubuh Kristus. Kerana mereka yang berbuat dusta akan berada di luar Kota Allah.

